
A.M .Mirz akulov, G.I .Yuldasheva Anylog ic muhi tda ki nematik hodisalarni ng simuli yatsi ya modellari ni yaratis h va o̒qitish metodi kasi  

Annotatsiya 
Maqolada anylogic dasturidan foydalangan holda fizika kursining kinematik hodisalarini modellashtirish bo‘yicha 

ilmiy va uslubiy tadqiqot echimlari ko‘rib chiqiladi. Shuningdek, ularning imkoniyatlari modellashtirishning kinematik 
hodisalarini modellashtirishda ishlatiladigan ontologik uskunalarga asoslangan. AnyLogic muhitida yaratilgan kinematik 
hodisalarni modellashtirish vizual ravishda namoyish etiladi va o‘quv jarayonida foydalanish usullari sohasidagi 
tadqiqotlar bayon etiladi. 

Аннотация 
В статье рассмотрены научно-методические исследовательские решения по моделированию 

кинематических явлений курса физики с использованием программного обеспечения AnyLogic. Также в основе 
их возможностей лежит Анилогическое оборудование, используемое при создании моделирования 
кинематических явлений моделирования. Модельное моделирование кинематических явлений, созданных в 
среде AnyLogic, демонстрируется наглядно и излагаются исследования в области методов использования в 
учебном процессе. 

Abstract 
The article discusses scientific and methodological research solutions for modeling kinematic phenomena of a 

physics course using AnyLogic software. Their capabilities are also based on the Ontological Equipment used to create 
the modeling of kinematic modeling phenomena. The model modeling of kinematic phenomena created in the AnyLogic 
environment is demonstrated visually and research in the field of methods of use in the educational process is presented. 

 
Kalit soʻzlar: AnyLogic, Simulyatsiya modellashtirish, AnyLogicda ishlash, AnyLogic uskunalar vositasi muhiti, 

obyekt hususiyatlari 
Ключевые слова: AnyLogic, имитационное моделирование, работа в AnyLogic, инструментальная 

среда AnyLogic, свойства объектов 
Key words: AnyLogic, Simulation modeling, Work in AnyLogic, AnyLogic equipment environment, object 

properties. 
 

KIRISH 
Turli jarayonlarning kompyuter modellarini yaratish va oʻrganish uchun koʻplab dasturiy 

ta’minotlar (Maple, MathCad, MATLAB va boshqalar) ishlab chiqilgan. Ushbu dasturiy vositalar 
differentsial tenglamalar tizimini oʻrganish, turli xil hisob-kitoblarni bajarish va funktsiya grafiklarini 
qurish imkonini beradi [1-3]. 
Yuqoridagi dasturiy vositalar fizik, kimyoviy texnik hodisalarning imitatsion modellarini yaratish va 
boshqarish imkoniyatlariga ega emas. 

Crocodile Physics, Crocodile matematiks, Phizical Edication Ternology, Crocodile Himiks, 
Crocodil tehnologiy kabi dasturiy muhitlarda tabiiy fanlarning simulyatorlaridan oʻquv jarayonida 
foydalanish asoslari berilgan [4]. 

Koʻpgina kompyuter tizimlarida mavjud boʻlmagan imitatsion matematik modellashtirish 
jarayonlari, standart dinamik tizimlarni oʻrganish vositalari AnyLogic dasturiy muhitida amalga 
oshiriladi. 

AnyLogic matematik modellarni yaratishga asoslangan obyektga yoʻnaltirilgan muhitdir. Bu 
shuni anglatadiki, fizik, kimyoviy, texnologik qonunni ifoadalovchi hodisalar, maydonlar, 
xususiyatlar toʻplamiga ega boʻlgan obyekt oʻzgaruvchilari (sinf namunalari) modellarni yaratish va 
animatsiyalarni yaratish uchun imkoniyatlarga ega boʻlgan vizual muhitdir.  

Tadqiqot obyekti yaratilayotgan fizika fanidagi kinematik hodisalarni kompyuterli 
modellashtirishning simulyatsiyasini oʻrganish jarayonidan va yaratilgan modelni oʻquv jarayonida 
foydalanish muammolarini uslubiy tadqiqot sifatida oʻrganishdan iborat. 

Tadqiqot predmeti sifatida AnyLogic platformasida oʻquv jarayonida qoʻllaniladigan 
kompyuterli kinematic hodisalarni matematik modellashtirishga asoslangan simulyatorlarni 
yaratishga doir ishlanmalarni bayon qilishdan iborat. 

Tadqiqotning maqsadi – tabiiy fizik hodisani ifodalovchi vizual simulyatsiya modelini ishlab 
chiqish, loyihaga kirgan obyektlarning xususiyatlarini boshqarish, simulyatsiya modelining 
boshqaruv strategiyasini topish, simulyatsiya imkoniyatlarini koʻrsatish muammolarni hal qilish 
usullarini oʻrganishdan iborat. 

ADABIYOTLAR TAHLILI VA METODOLOGIYA 
AnyLogic dasturi immitatsion modellar yaratish sohasidagi eng zamonaviy dasturiy 

vositalardan biri. AnyLogic dasturida turli sohalardagi yakunlangan simulyatsion model namunalari 
namuna sifatida keltirilgan [5]. 

Maqola mualliflari kinematic hodisalarning oʻziga xos xususiyatlarini hisobga olgan modellar 
yaratish sohasidagi ishlanmalarni o‘rganganlar va tahlil qilganlar [6].  
 AnyLogic muhitida simulyatsiya vositasidan foydalanishning maqsadga muvofiqligi masalasi 
S. Suslovning “Biznes - bu soha tajribalar uchun” maqolasi yangi boshlovchlar uchun ahamiyatli 
[7]. Muallif AnyLogic dasturiy ta’minotning eng muhim afzalliklarini ta’kidlab, simulyatsiya 
modellashtirish tushunchasini, nima uchun zarurligini, dasturiy ta’minotning asosiy imkoniyatlarini 
bayon qilib bergan.  

NATIJA VA MUHOKAMA 
Maqolada AnyLogic muhitida bajariladigan, vaqt oʻtishi bilan simulyatsiya qilingan obyekt 

yoki hodisani aks ettiruvchi dasturiy ta’minot tizimini ishlab chiqish va simulyatsiya modelini 
yaratish jarayoni oʻrganilgan. 

AnyLogic muhitida fizikaning kinematic hodisalar modelning simulyatorini yaratib uni oʻquv 
jarayonida namoyish qilishda AnyLogicning kutubxonalaridan foydalaniladi. AnyLogic kutubxonalari 
ma’lum bir modellashtirish muammosini hal qilish yoki muayyan dastur sohasini tavsiflash uchun 
yaratilgan elementlar toʻplamidir. AnyLogic quyidagi standart kutubxonalar toʻplamini oʻz ichiga 
oladi. 
 Turli dasturlarda matematik model yordamida fizikaviy hodisalarni modellashtirish mumkin. 
Maqolada AnyLogik dasturidan foydalanib, fizik hodisada ishtirok etuvchi har bir jismni obyekt deb 
qarab, kinematic hodisaning haqiqiy holati sifatida vizual modellashtirishni hisobga olib, yo‘l va 
harakatlanuvchi transportni alohida obyekt deb qaraldi.  
 Buning uchun AnyLogic muhitida jarayonlarni modellashtirish kutubxonasidan foydalanib, 
rasmda koʻrsatilgan shaklda modellashtiramiz. 
 

 
1-rasm. Yo‘l modeli 

Rasmdan koʻrinadiki, palitraning jarayonlar kutubxonasidan yoʻl tanlanadi, main darchasida 
avtomobil yoʻlini ixtiyoriy shaklda tasvirlashi mumkin. Shu holatda AnyLogic muhitning chap 
qismida yoʻlni obyekt sifatida qaralib svoystva darchasida yoʻlning ixtiyoriy xususiyatlarini: yoʻl 
nomi, yoʻlakchalar soni, yoʻl rangi, boshlangʻich koordinatalari va boshqalarni oʻzgartirish mumkin. 
Jismning kinematik harakati jarayoni yoʻl harakati kutubxonasi bloklaridan yaratilgan diagramma 
yordamida amalga oshiriladi. Kutubxona imkoniyatidan foydalanib jismning kinematik harakatini 3D 
yoki 2D animatsiyasini yaratishni amalga oshirish mumkin boʻladi. 

AniLogic muhitida kinematik hodisalarning simulyatsion modellarni qurishda, barcha 
modellar statistik ma’lumotlarni yigʻish uchun bloklardan foydalanadi (statistika, oʻrtacha 
vaqt_ma’lumotlari, oʻrtachaSpeed_data). Buning uchun rasmda keltirilgan blok sxemani yigʻish 
zarur. 
 

 
2-rasm. Tanlangan obyekt xususiyatlari 

 
CarSource avtomobillar manbasi boʻlib, ma’lum bir agentlar (avtomobillar) tomonidan 

yaratilgan. CarSourse tufayli simulyator ishga tushirilganda yoʻlning boshlangʻich qismida avtomobil 
intensivligi paydo boʻladi va avtomobil obyektining oʻrnatilgan xususiyatlariga mos holda kinematik 
harakatda ishtirok etadi. Loyihada ikkita yoʻl keltirilgan. Yoʻllarga nom berilgan. Forwardroad – 
jismning oldinga harakatlanish yoʻli boʻlib, jism tekis tezlanuvchan harakatda ishtirok etadi. 
AnyLogic muhitda jism harakat xususiyatlarini oʻrnatish bilan boshqariladi. CarSource oldinga 
harakatlanadigan jismlarning xususiyatlarini yuqoridagi rasmdan foydalanib oʻrnatish mumkin, 
ya’ni, boshlang‘ich tezligini, oxirgi tezligini, jismning harakat qilishi zarur boʻlgan yoʻlni oʻrnatish 
mumkin. Agar jismning yoʻldagi boshlang‘ich va oxirgi tezligi bir xil oʻrnatilsa, jism tekis harakatda, 
aks holda oʻzgaruvchan tezlikda ishtirok etadi. 

 carMoveToForward bloklari avtomobillarni oldinga yoʻnalgan yoʻl boʻylab yoki belgilangan toʻxtash 
chizigʻiga olib borish uchun harakatni amalga oshiruvchi komponentdir. carExit avtomobilni oldinga 
yoʻnalgan yoʻl oxiriga yetkazib, yoʻldan chiqarish uchun tayinlangan komponent. 
carEnter orqaga yonalgan yoʻlga avtomobillarni kiritish uchun tayinlangan. Bu orqaga qaytayotgan 
avtomobillarning barcha xususiyatlarini foydalanuvchi toʻliq oʻzgartira oladi. 

 
3-rasm. AnyLogic muhitda avtomobil harakat modeli 

carMoveToBackward bloklari avtomobillarni orqaga yoʻnalgan yoʻl boʻylab yoki belgilangan toʻxtash 
chizigʻiga olib borish uchun harakatni amalga oshiruvchi komponentdir carDispose bloklari 
agentlarni yoʻq qilish uchun ishlatiladi. 
Rasmdan koʻrinadiki, oldinga va orqaga yoʻnalgan yoʻllarni bogʻlash berilmadi, chunki u yerda 
jismning egri chiziqli harakati qoʻshilgan boʻladi. 
Modelning barcha kerakli elementlarini qoʻshgandan soʻng, ularning har biri vazifa shartlariga 
muvofiq “Xususiyatlar” yorligʻida oʻrnatilgan oʻz parametrlariga ega. 
Simulyatorni ishga tushirish orqali fizika kursidagi toʻgʻri chiziqli tekis, tezlanuvchan, 
sekinlanuvchan harakatlarni namoyish etish mumkin. 
Shunday qilib, kinematikada mexanik harakat fizik hodisa (va uning oʻziga xos koʻrinishlari) va 
uning asosiy xususiyatlari sifatida oʻrganiladi. 

“Mexanika” boʻlimini oʻrganishning boshida mexanik harakat tushunchasi yuqoridagi 
simulyator ishga tushirilsh bilan kiritiladi, avtomobil vaqt oʻtishi bilan yoʻl koordinatasiga nisbatan 
oʻquvchilarning tasavvurlarini shakllantiradi va mexanikaning asosiy (toʻgʻridan-toʻgʻri) vazifasi 
shakllantiriladi. Vaqt oʻtishi bilan moddiy nuqtaning ushbu pozitsiyasining oʻzgarishi holati va 
xususiyatini tavsiflovchi fizik tushunchalarni kiritish zarurligi asoslanadi. Bu holda kinematikaning 
asosiy tushunchalari koordinata, yoʻl, harakat, tezlik, tezlanish, traektoriya tushunchalari oʻquvchida 
paydo boʻladi. mexanik harakatni tasvirlash kinematik miqdorlarning oʻzgarishi tabiatini tasvirlay 
olish, ya’ni jismning harakat tenglamalarini (moddiy nuqta) yozib olishni anglatadi. 

XULOSA  
Anylogic muhitida kinematik hodisalarni modellashtirish yordamida fizik qonunlarni chuqur 

o‘ganish, loyihalash va o‘qitish vositasi sifatida keng foydalanish imkoni maqolada bayon qilingan. 
Maqolada bayon qilingan simulyatsiya natijalari shuni ko‘rsatadiki, adaptiv boshqaruv 

tizimlarini o‘rnatish vaqtini qisqartirishga imkon beradi, kinematic hodisalarnining qonuniyatlarini 
o‘quvchilar tomonidan samarali o‘zlashtirish imkonini beradi. O‘quvchilar mustaqil ravishda fizik 
hodisalarni Anylogic muhitda modellashtirish ko‘nikmalariga ega bo‘ladi. 

Maqola Anylogic dasturining kutubxonalaridan foydalanib kinematik jarayonlarning diskret-
hodisa simulyatsiya modelini ishlab chiqish sohasidagi dastlabki ishlanmadir. 

Fizikaning boshqa qonunlarini ham o‘rganishda Anylogic muhitda diskret hodisa 
simulyatsiyalarini yaratish dolzarb o‘rganish obyektidir.  

